
Niðurstöður
37. aðalfundur félags landeigenda í Vaðnesi var haldinn laugardaginn 5. júní 2010 að Borg í Grímsnesi. Fundur var settur kl. 14. Guðríður Óskarsdóttir, formaður, setti fundinn. Fundarstjóri var kjörinn Jón Gestur Viggósson og fundarritari Ingvar Kristinsson. 
1. Skýrsla stjórnar

Guðríur Óskarsdóttir formaður flutti skýrslu stjórnar fyrir síðasta starfsár. Stærsta verkefnið var árleg Vaðneshátíð. Hátíðin þótti vel heppnuð og vel sótt. Dagskrá var með sama sniði og verið hefur. Þó var ein nýbreytni, Vaðneshlaupið, sem þótti takast mjög vel og þátttaka fór fram úr björtustu vonum. 
Stjórnin hefur átt nokkur gæluverkefni sem unnið var að. Helst ber þar að nefna eflingu útivistar á svæðinu. Reynt hefur verið að safna saman kortum af svæðinu, sem reyndar eru öll í bútum. Skilningur er á auknum ótta fólks á innbrotum og nauðsyn þess að hafa girðingar og hlið. Gaman væri að gera göngufólki auðveldara fyrir að komast um svæðið með lagningu stíga og uppsetningu girðingastiga. Áhugi er fyrir því að kortleggja stíga um svæðið og hafa kortin aðgengileg á heimasíðu félagsins. Félagið er tilbúið að leggja fólki lið við lagningu göngustíga og við koma upp girðingarstigum. Bent var á að við séum það heppin að vera í nábýli við Skógræktarfélag Árnesinga á Snæfoksstöðum. Þar eru miklir möguleikar á útivist og margar góðar gönguleiðir í landi skógræktarinnar.. Skógræktin lét félaginu í té kort af jörðinni og nágrenni hennar og er þetta kort þegar komið á heimasíðuna.
Annað verkefni sem stjórninni langaði að vinnað að var að láta gera merki fyrir félagið. Fenginn var grafískur hönnuður, Bergþóra Huld Birgisdóttir, til að koma með tillögu að merki. Skilaði hún nokkrum tillögum og valdi stjórnin eina sem lögð verður fram á fundinum. Nánar um það undir liðnum önnur mál.
Stjórnin hefur unnið að því að laga samþykktir félagsins að tillögu að lögum um frístundabyggðir frá landssambandi sumarhúsaeigenda. Endurskoðun laganna verður borin upp á fundinum undir dagskrárliðnum lagabreytingar.
Eitt mál reiknar stjórnin með að verði fundarmönnum hugleikið og er það sorphirðan á svæðinu. Eins og öllum ætti að vera kunnugt hefur sveitarfélagið gert breytingar á sorphirðu á svæðinu. Formaður fór yfir það mál og sagði að allar tilraunir til að hafa áhrif á þessa breytingu hefðu farið út um þúfur. Málið er í kæruferli, en fjögurra manna nefnd allra frístundabyggða á svæðinu, ásamt lögfræðingi landssambands sumarhúsaeigenda hafa sent erindi til umhverfisráðuneytisins. Formaður sagði félagið tilbúið til að  hjálpa til ef einstakar götur vilja koma þessum málum í lag innan þeirra. Stjórnin hefur tekið þá afstöðu að gera ekkert fyrr en svar kemur frá umhverfisráðuneyti og viðbrögðum aðalfundarins og óskað var etir að bíða með umræður um þetta mál þar til undir dagskrárliðnum önnur mál.
2. Framlagning ársreikninga

Erlendsína Helgadóttir, stjórnarmaður í félaginu, lagði fram reikninga félagsins en gjaldkerinn, Jóhann Friðrik Ragnarsson var forfallaður. Reikningar voru áritaðir af gjaldkera og endurskoðenda.
3. Umræður um skýrslu stjórnar og ársreikning

Skýrsla stjórnar og reikningar bornir upp og samþykktir. 
4. Lagabreytingar

Eins og fram kom í skýrslu formanns hefur stjórn félagsins unnið að því að fara yfir samþykktir félagsins með hliðsjón af tillögum að lögum um frístundabyggðir frá landssambandi sumarhúsaeigenda. Fundarstjóri lagði til að farið yrði yfir allar greinar laganna og breytingarnar og lögin síðan borin upp í heild eftir umræður ef einhverjar yrðu. Allar greinar nýju laganna voru lesnar upp og farið yfir breytingarnar grein fyrir grein. Formaður félags sem starfrækt er við Kjarrbraut sagði frá þeirra samskiptum við yfirvöld við skráningu þess félags og hvaðst jafnframt tilbúinn að samþykkja þessi nýju lög. Umræða varð um hvort sérstök félög innan svæðisins þyrftu að hafa sérstök lög fyrir sig. Sú umræða var kláruð með að ef félagið væri skráð og fengi úthlutað kennitölu þyrfti samþykktir fyrir félagið lögum samkvæmt. Að þessu loknu voru lagabreytingarnar bornar upp og voru lögin samþykkt.
5. Skýrslur nefnda

Engar skýrslur frá starfandi nefndum voru kynntar. Starfandi nefndir voru lesnar upp:

Leikvallanefnd: 
Sigurður Guðmundsson, Jón Gunnar Berg og Sigurbjörg Grétarsdóttir, öll á Hvítárbraut.

Veganefnd: 

Birkibraut: Guðjón Jónsson

Kjalbraut: Jón Gestur Viggósson

Markarbraut: Vagn Gunnarsson

Kjarrbraut: Jón Bóasson

Hörðuvallabraut og Nesvegur: Ólafur Guðmundsson og Kjartan Kjartansson

Hvítárbraut: Sigurður Guðmundsson og Bjarni Jón Agnarsson

Borgarhólsbraut: Viktor Berg Helgason

Efri-Markarbraut og hliðargötur tengdar henni: Þórður Magnússon, Þorleifur Sigurðsson og Einína Einarsdóttir
Umræða um að nota samstöðumátt til að ná niður kostnaði t.d. við ný hlið. Beint til stjórnar að nefndir tali saman og samræmi aðgerðir. Vakin var athygli á nauðsyn þess að fólk gangi vel um hlið loki á eftir sér.
6. Ákvörðun um árgjald

Formaður ber upp tillögu um árgjald félagsins. Engin ástæða til að safna í sjóð ef engar framkvæmdir eiga sér stað. Lagt til að árgjaldið verði óbreytt, 4.000 kr. Tillagan borin upp og samþykkt.
7. Kosning stjórnar

Engin stjórnarmaður segir af sér. Fyrst var kosið um formann og gaf núverandi formaður gefur kost á sér áfram. Lófatak. Aðrir stjórnarmenn voru síðan lesnir upp og gefa þeir jafnframt kost á sér áfram. Sitjandi stjórnarmenn voru síðan bornir undir fundinn. Allir voru þeir samþykktir og stjórnin þar með.
8. Kosning endurskoðenda

Núverandi endurskoðendur, Hlöðver Örn Rafnsson og Guðjón Steingrímsson voru tilnefndir sem skoðunarmenn reikninga og voru þeir samþykktir.
9. Önnur mál

a. Brunavarnir vegna sinu- og kjarrelda (Klöppur eða nornakústar)
Erlendsína Helgadóttir, stjórnarmaður,ræddi um athugun sem stjórn félagsins lét gera á kostnaði við að koma upp brunavörnum við hvert hús á svæðinu ef til sinu- eða kjarrelda kæmi. Um þetta var rætt á síðasta aðalfundi. Leitað var eftir tilboðum í sk. klöppur eða nornakústa. Til dæmis er fyrirtækið Ólafur Gíslason og co eru með til sölu nornakústa og hafði stjórn félagsins hug á  kaupa þannig og gefa í hvert hús. Í ljós kom að kostnaður við slíkt er mjög mikilll eða um 2 milljónir og félaginu ofviða. Tilboð sem fengust hljóðuðu upp á 11 – 13 þúsund kr. stykkið. Stjórn félagsins leggur til að fólk hefur áhuga geti félagið verið milliliður um kaup á þessu til að ná betri verðum. Lagt til að fólk snúi sér til stjórnar ef áhugi er á slíku.
Nokkrar umræður urðu um þenna dagskrárlið og allir sammála um að um brýnt mál sé að ræða enda orðinn mikill gróður á svæðinu. Sagt var frá sinueldum fyrir 20 árum. Allir sem staddir voru í bústöðum sínum tóku þátt í að slökkva og í framhaldinu voru keyptar klöppur fyir þá bústaði sem þá voru á svæðinu. Þessar klöppur eru eflaust farnar að týna tölunni nú. Einnig var í framhaldi af þessu ætt um að koma upp símaskrá fyirr svæðið. Getur komið sér vel ef þarft er að ná í fólk. Lagt var til stjórnar að hún beitti sér í að safna saman upplýsingum þannig að hægt væri að gefa út símaskrá. Í framhaldinu voru fundarmenn hvattir til að gefa upp tölvupóstfang og síma í fundarbókina sem lá frammi á fundinum.
Einn fundarmaður (formaður á Kjarrbraut) þakkaði fyrir þessa umræðu og sagði að nornakústur ætti að vera skyldueign  í hverjum bústað og hann ætti að vera aðgengilegur utan á húsi. Hvetur til að fólk taki þetta alvarlega. Guðjón Oddsson tekur undir þetta og bendir á að hvert hús greiði hárar upphæðir í vátryggingar árlega Leggur hann til að stjórnin ræði við tryggingafélög og fái þeirra liðsinni í að ná niður kostnaði.Ólafur Kjartansson tók þá til máls og lagði til að stjórnin verði í sambandi við Brunavarnir Árnessýslu og vildi benda á að ekki talað um sinuelda lengur heldur skógarelda. Þessu var beint til stjórnar og áréttað mikilvægi þess að safna upplýsingum um tölvupóstföng félagsmanna.
b. Merki félagsins

Eins og fram kom í skýrslu stjórnar hefur verið unnið að því að láta hanna merki fyrir félagið. Fenginn var grafískur hönnuður, Bergþóra Huld Birgisdóttir, til að koma með tillögu að merki. Skilaði hún nokkrum tillögum og valdi stjórnin eina Vala Rós Ingvarsdóttir kynnti þessa vinnu og bennti fólki á að kynna sér allar tillögurnar sem héngu uppi í salnum. Þá útskýrði hún hugmyndina að baki þess merkis sem stjórnin valdi. Merkið er tré þar og eru lauf þess formuð eins og lítil hús. Þannig má sjá tengingu við frístundabyggðina þar sem stofnar trésins eru eins og vegir sem húsin standa við. Síðan var tillagan lögð fyrir fundinn og var merkið samþykkt.

c. Sorphirða á svæðinu

Guðríður Óskarsdóttir opnar þessa umræðu aftur og rekur í hvaða farvegi málið er og spyr hvað er fólk er tilbúið að gera. Á okkur sé krafa um flokkun sorps og krafa um þjónustu frá okkur á hendur sveitarfélaginu. Málið er í ákveðnum farvegi eins og áður sagði og beðið eftir úrskurði umhverfisráðuneytisins. Farið var yfir núverandi aðstöðu að Seyðishólum og aðgengi þar. Alltaf er hægt að komast með heimilissorp. Stjórnin lagði síðan upp með kannski væri rétt að kalla til einn úr hverri veganefnd til að gera tillögur að til hvaða aðgerða hægt yrði að grípa færi málið á versta veg. Nokkuð rætt um umgengni á svæðinu eins og það var og að hún hefði oft á tíðum verið fullorðnu fólki til háborinnar skammar. Einn fundarmaður gat sér hljóðs og ræddi um að fá sveitarfélagið til að hugsa þetta með okkur aftur. Hvað getum við fengið til baka og bennt var á að eigendur sumarhúsa á svæðinu greiða um 200 millj. Í formi fasteingagjalda til sveitarfélagsins. Beint var til stjórnar að hún snúi sér til sveitastjórnar til að taka málið upp aftur. Guðjón Oddsson tók síðan til máls og sagði að skondið væri að hugsa til þess að undanfarin ár hefur verið rætt um það á aðalfundum að fá gámasvæðið flutt yfir á hinn vegarhelminginn þannig að þeir væru í akstursstefnu á leið af svæðinu. Guðjón lagði síðan til að fundurinn samþykkti tillögu til sveitarsjórnar Grímsnes- og Grafningshrepps þess efnis að sveitarstjórnin komi upp aðstöðu til að skila af sér heimilssorpi í sumar og að stjórnin komi henni á framfæri. Þetta var samþykkt og var eftirfarandi tillaga samþykkt í lok fundar:
”Aðalfundur félags landeigenda í Vaðnesi, haldinn 5. júní 2010, skorar á sveitarstjórn Grímsnes- og Grafningshrepps að setja gám undir heimilisorp við gámasvæði við Vaðnesveg þar til niðurstaða umhverfisráðuneytisins liggur fyrir.”

d. Vaðnesvegurinn og ástand hans

Guðjón Oddsson kvaddi sér hljóðs og ræddi m.a. um ástand Vaðnesvegarins. Hann sagði 10 ár síðan Vaðnesvegurinn var malbikaður. Þetta var mikil bót frá fyrri árum þegar vegurinn var oft slæmur. Nú sé víða farið að brotna úr köntum og vildi benda á að góðir hlutir gerist ekki nema við séum sjalf tilbúin til að gera það. Einhverjir tóku undir þetta. Ólafur Kjartansson sagði í framhaldinu að með þriðja lögbýlinu í Vaðnesi hafi þessi vegur farið undir Vegagerðina og sé nú á þeirra ábyrgð.
e. Nýjar götur og nýtt skilti

Margar nýjar götur eru á svæðinu og lagt var til að stjórnin kanni kostnað við að koma upp nýju skilti við veginn með korti af svæðinu.
f. Umferð fjórhjóla á svæðinu

Nokkur umræða var um umferð fjórhjóla á svæðinu. Þetta er oft hvimleitt og töluverður hávaði sem fylgir þessu. Einnig er oftar en ekki nokkuð rask og umrót af þessum akstri á vegum innan svæðisins. 

g. Sameiginlegt svæði á flötinni við Hvítá og aðgengi að því.

Skarphéðinn kvaddi sé hljóðs og spurði um eignarhald á svæðinu við Hvítá og húsinu sem þar er og aðgengi að þessu svæði eftir að búið er að setja upp símahlið á Hvítárbraut. Ólafur Kjartansson sagði að faðir hans, Kjartan Pálsson, hafi gefið félaginu þetta svæði til hátíðarhalda. Nokkur umræða varð um aðgengi að svæðinu og rétt félagsmanna til þess að geta komist þangað. Nú sé læst hlið efst á Hvítárbraut. Guðjón Oddson, sagði að öllum væri frjálst aðgengi að svæðinu fótgangandi eða á hjóli. Hægt væri að komast framhjá hliðinu með auðveldum hætti. Eigendur húsa við Hvítárbraut og Borgarhólsbraut hafi þótt nauðsynlegt að hafa læst hlið en innbrot hafa aukist mikið í frístundabyggðum undanfarin ár og hafi árið í ár verið sérstaklega slæmt eins og dæmin sanni. Anna, landeignandi við Hörðuvallabraut, spurði hvort ekki væri hægt að fá lykla að þessu hliði og hún hafi átt hlutdeild í þeim peningum sem hliðið var byggt fyrir. Guðjón svaraði því til að það væri rétt að hliðið hefði verið byggt fyrir peninga sem gamla hitaveitan hafi átt til ráðstöfunar eftir að henni var slitið. Sent hafi verið út bréf og hlutaðeigandi gefinn kostur á að segja já eða nei við þessari ráðstöfun peninganna. Flestir hafi verið samþykkir en nokkir á móti en vildi þó taka fram að ekki hafi allir þeir sem ekki búi við þær götur sem njóti góðs af hliðinu verið á móti. Verið sé að skoða hvernig komið verði á móts við hina.
Einnig var rætt um að koma upp hliði við aðalveginn út við Biskupstungnabraut. Ólafur Kjartansson upplýsti í því samhengi að það væri ekki hægt þar sem um sk. safnveg væri að ræða eða vegur að lögbýli.
Í framhaldinu tók Bjarni, landeigandi við Hvítárbraut, til mál og benti á að félagið ætti land við Vaðnesveginn og hvort ekki væri hægt að koma upp einhverri aðstöðu þar. Þessu var beint til stjórnar. Í framhaldinu sagði Ólafur Kjartansson að nokkrar götur ættu óbyggða lóð næst Vaðnesveginum sem hugsaðar væru sem sameiginleg svæði sem nýta mætti. Þessu var beint til stjórnar sem kannar áhuga íbúa að að nýta sér þetta. Einnig sagði Ólafur Kjartansson að þeir bræður væru tilbúnir til að aðstoða við að slétta þessar lóðir þannig að þær nýtist sem sameiginleg svæði.

h. Kynning á eftirlitkerfum fyrir sumarbústaði (Páll Hilmarsson, rafeindavirki)

Í lok fundarins var Páll Hilmarsson með kynningu á öryggisbúnaði fyrir sumarbústaði sem byggir á notkun farsíma. Einnig er hægt að stýra ýmsum hlutum í gegn um þennan búnað, t.d. hita og ljósum. Páll er oft staðsettur í Þrastaskógi og hvetur fundarmenn til að hafa samband vilji það vita meira.

Ekki tóku fleiri til máls og formaður slítur fundi kl. 15.45 og bíður fundargestum til kaffi í boði félagsins.
Fundinn ritaði Ingvar Kristinsson.

